
Saksframlegg 
 
Sámedikki dievasčoahkkin meannuda ja mearrida Sámedikki čoahkkinortnega ja vuođđonjuolggadusaid rievdadusaid. 
Dievasčoahkkin mearridii rievdadit Sámedikki vuođđonjuolggadusaid áššis 36/25 geassemánus 2025.  
 
Mearradusástis rievdadii dievasčoahkkin vuođđonjuolggadusaid § 1:  
 
"Ođđa njeallját oassi § 1 Sámedikki vuođđonjuolggadusain (lasáhus): 
Sámediggi čađáha unnimusat njeallje dievasčoahkkima juohke kaleanddarjagis."  
. Vuođđonjuolggadusaid rievdadusat fertejit mearriduvvot guovtti čuvvovaš sámediggeáigodagas. 
Vuođđonjuolggadusaid § 14 cealká: 
"Vuođđonjuolggadusaid rievdadeamit: 
Vuođđonjuolggadusaid rievdadanevttohusat galget meannuduvvot guovtti čuvvovaš sámediggeáigodagas. 
Rievdadusmearradus ii doaibmagoađe ovdal go leat dohkkehuvvon guovtti čuvvovaš sámediggeáigodagas. 
Vuođđonjuolggadusaid rievdadusat mearriduvvojit eanetlogumearrádusa bokte.  
Vuosttaš oasi njuolggadus ii gusto vejolaš rievdadusaid mat čuvvot sámelága njuolggadusaid rievdadeamis. Dákkár 
áššiin ovddiduvvo ášši Sámediggái dábálaš vugiin." 
 
Ášši ovddiduvvo ge dan sivas dievasčoahkkinjođihangotti bealis nuppi meannudeapmái Sámedikki dievasčoahkkimis. 
Behandling 
Sámedikki dievasčoahkkinjođihangoddi ovddida vuođđonjuolggadusaid rievdadanevttohusa nuppi meannudeapmái 
Sámedikkis dievasčoahkkimis, vrd.vuođđonjuolggadusaid § 14.  



 
 
 
 
  
 

Dievasčoahkkinjođihangotti mearrádusevttohus: 

Sámedikki dievasčoahkkin mearridii rievdadit Sámedikki vuođđonjuolggadusaid § 1 dievasčoahkkimis áššis 36/25 
geassemánus 2025. 
  

Vuođđonjuolggadusaid rievdadusat galget dohkkehuvvot guovtti čuvvovaš sámedieggáigodagas, vrd. 
vuođđonjuolggadusaid § 14.  

Sámedikki dievasčoahkkin lea meannudan ášši nuppes vuođđonjuolggadusaid § 14 vuođul ja mearrida lasihit ođđa 
njeallját oasi Sámedikki vuođđonjuolggadusaid § 1ii: 

 
"Sámediggi čađaha unnimusat njeallje dievasčoahkkima kaleanddarjagis." 

 
Rievdadus boahtá fápmui go lea dohkkehuvvon dievasčoahkkimis.  
  

  

 
  

  

 

Plána ja finánsalávdegoddi - 010/25 
 

PFL - mearrádus: 
Álggahus 

Plána- ja finánsalávdegoddi lea meannudan ášši 10/25 Sámedikki vuođđonjuolggadusaid rievdadeapmi. 

  

Evttohusat 

Evttohus 1 

Evttohus ovddiduvvon Norgga Sámiid Riikkasearvvi (NSR) Anne Henriette Nilut bokte. Lávdegotti láhttut Norgga Sámiid 
Riikkasearvvis (NSR) Amalie Hansen Kristiansen Raste, Tor Gunnar Nystad, Kristin Sara, Jan Gunnar Tollefsen Kaino ja 
Tor Bjørnar Henriksen, Nordkalottfolket láhttut (NORD) Erlend Lillemoen, Vibeke larsen, Gry Warth, John Arne 
Markussen ja Knut Einar Kristensen ja Bargiidbellodaga láhttu Tom Sottinen dorjot. 

Rievdadit 2026 rájes 2025 rádjái cealkaga: "Sámedikki dievasčoahkkin mearridii rievdadit Sámedikki 
vuođđonjuolggadusaid § 1 áššis 36/25 geassemánus 2026", nu ahte ođđa cealkka šaddá: Sámedikki dievasčoahkkin 
mearridii rievdadit Sámedikki vuođđonjuolggadusaid § 1 áššis 36/25 geassemánus 2025. 



  

Lávdegotti ráva 

Lávdegottis eai lean eanet mearkkašumit ja rávve Sámedikki mearridit čuovvovaččat: Muđui doarju Sámediggi 
sámediggeráđi árvalusa. 

 
  

 
 

Sámedikki dievasčoahkkin - 063/25 
 
Ášši meannudeapmi álggahuvvui 04.12.25 dii. 17:33. 

Jienasteapmi 
39 áirasis ledje 39 čoahkis. Dán áššis jienastuvvui čuovvovaš vuogi mielde: 

 Evttohus 1 mearriduvvui ovttajienalaččat 
 Plána- ja finánsalávdegotti ráva mearriduvvui 20 jienain 19 jiena vuostá 

 
Beavdegirjelasáhusat 
Dán áššis ii ovddiduvvon beavdegirjelasáhus. 

  

Sáhkavuorrolistu ja replihkat 

  Sáhkavuorru Replihkka 

1 Tom Sottinen, áššejođiheaddji   

2 Anne Henriette Nilut   

3 Vibeke Larsen   

4 Tom Sottinen, áššejođiheaddji   

  Anne Henriette Nilut, čoahkkinortnegii   

DC - mearrádus: 
Sámedikki dievasčoahkkin mearridii rievdadit Sámedikki vuođđonjuolggadusaid § 1 dievasčoahkkimis áššis 36/25 
geassemánus 2025.  

Vuođđonjuolggadusaid rievdadusat galget dohkkehuvvot guovtti čuvvovaš sámedieggáigodagas, vrd. 
vuođđonjuolggadusaid § 14.  

Sámedikki dievasčoahkkin lea meannudan ášši nuppes vuođđonjuolggadusaid § 14 vuođul ja mearrida lasihit ođđa 
njeallját oasi Sámedikki vuođđonjuolggadusaid § 1ii: 

“Sámediggi čađaha unnimusat njeallje dievasčoahkkima kaleanddarjagis.” 

Rievdadus boahtá fápmui go lea dohkkehuvvon dievasčoahkkimis.  

Sámediggi doarju muđui dievasčoahkkinjođihangotti árvalusa. 



Ášši meannudeapmi loahpahuvvui 04.12.25 dii. 17.41. 

